Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

ՙ       ՚ ----------- 2014 թվականի N       -Ն

ԾԱՌԱՅՈՒԹՅԱՆ ԱՌԱՆՁՆԱՀԱՏԿՈՒԹՅՈՒՆՆԵՐՈՎ ՊԱՅՄԱՆԱՎՈՐՎԱԾ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԶԻՆՎՈՐԱԿԱՆ ՔՆՆՉԱԿԱՆ ԳԼԽԱՎՈՐ ՎԱՐՉՈՒԹՅԱՆ ԾԱՌԱՅՈՂՆԵՐԻՆ ՏՐՎՈՂ ՀԱՎԵԼՈՒՄՆԵՐԻ ՉԱՓԵՐԸ, ՎՃԱՐՄԱՆ ԴԵՊՔԵՐԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ 

Հիմք ընդունելով «Պետական պաշտոններ զբաղեցնող անձանց վարձատրության մասին» ՀՀ օրենքի 15.1-րդ հոդվածի 5-րդ մասը՝ Հայաստանի Հանրապետության կառավարությունը  ո ր ո շ ու մ  է.
1. Հաստատել՝ Հայաստանի Հանրապետության քննչական կոմիտեի զինվորական քննչական գլխավոր վարչության ծառայողներին ծառայության առանձնահատկություններով պայմանավորված` տրվող հավելումների չափերը և վճարման դեպքերը՝ համաձայն հավելվածի:

2. Սահմանել, որ՝
1) ծառայության առանձնահատկություններով պայմանավորված՝ քննչական կոմիտեի զինվորական քննչական գլխավոր վարչության ծառայողներին տրվող հավելումը պաշտոնային դրույքաչափին դրամական բացարձակ մեծությամբ սահմանվող ավելացում է, որի չափը որոշվում է ըստ զինվորական քննչական գլխավոր վարչության կայազորային քննչական բաժինների կարգերի և չի կարող գերազանցել օրենքով սահմանված պետական պաշտոն զբաղեցնող անձանց բազային աշխատավարձի չափը:
2)կայազորային քննչական բաժիններն ըստ կարգերի դասակարգելու համար հիմք է ընդունվում զինվորական քննչական գլխավոր վարչության ստորաբաժանումների տեղակայման վայրը և համապատասխան վտանգավորության պայմաններում ծառայողական պարտականությունների իրականացման առանձնահատկությունները.  3)քննչական կոմիտեի զինվորական քննչական գլխավոր վարչության ծառայողի գործուղման դեպքում ծառայության առանձնահատկություններով պայմանավորված հավելումը տրվում է այն կայազորային բաժնի համար նախատեսված հավելման չափով, ուր գործուղվում է ծառայողը:
3. Առաջարկել քննչական կոմիտեի նախագահին՝
1) սույն որոշմամբ սահմանված հավելումներն՝ ըստ զինվորական քննչական գլխավոր վարչության ծառայողների թվաքանակի սահմանել յուրաքանչյուր տարվա Հայաստանի Հանրապետության պետական բյուջեով քննչական կոմիտեի համար նախատեսված աշխատավարձի ֆոնդի սահմաններում. 

2) ապահովել, որպեսզի սույն որոշմամբ սահմանված ծառայության առանձնահատուկ պայմանների համար հավելումները հաշվարկվեն համապատասխան պայմաններում ծառայության օրերի դիմաց` բացառությամբ արձակուրդի մեջ գտնվելու ժամանակահատվածի:
      4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է 2014 թվականի հուլիսի 1-ից հետո ծագած հարաբերությունների վրա:

Հայաստանի Հանրապետության

Վարչապետ







Հ.Աբրահամյան

                                                                                                                       Հավելված

ՀՀ կառավարության 2014 թվականի 
                                                                                        ՙ       ՚ -----------   N      -Ն որոշման

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԶԻՆՎՈՐԱԿԱՆ ՔՆՆՉԱԿԱՆ ԳԼԽԱՎՈՐ ՎԱՐՉՈՒԹՅԱՆ ԾԱՌԱՅՈՂՆԵՐԻՆ ԾԱՌԱՅՈՒԹՅԱՆ ԱՌԱՆՁՆԱՀԱՏԿՈՒԹՅՈՒՆՆԵՐՈՎ ՊԱՅՄԱՆԱՎՈՐՎԱԾ`  ՏՐՎՈՂ ՀԱՎԵԼՈՒՄՆԵՐԻ  ՉԱՓԵՐԸ ԵՎ ՎՃԱՐՄԱՆ ԴԵՊՔԵՐԸ

	Հ/հ
	Զինվորական քննչական գլխավոր վարչության կայազորային քննչական բաժիններն՝ ըստ կարգերի
	Հավելումների

Չափերը, դրամ

	1.
	Առաջին կարգի կայազորային քննչական բաժիններ

(1-ին, 2-րդ և 3-րդ կայազորային քննչական բաժիններ)
	66.140 

	2.
	Երկրորդ կարգի կայազորային քննչական բաժիններ

(5-րդ, 6-րդ, 8-րդ և 9-րդ կայազորային քննչական բաժիններ)
	33.070 

	3.
	Երրորդ կարգի կայազորային քննչական բաժիններ

(4-րդ, 7-րդ և 10-րդ կայազորային քննչական բաժիններ)
	0


ՀՀ կառավարության աշխատակազմի

ղեկավար-նախարար






Դ. Հարությունյան
ՏԵՂԵԿԱՆՔ-ՀԻՄՆԱՎՈՐՈՒՄ

«ՔՆՆՉԱԿԱՆ ԿՈՄԻՏԵԻ ԶԻՆՎՈՐԱԿԱՆ ՔՆՆՉԱԿԱՆ ԳԼԽԱՎՈՐ ՎԱՐՉՈՒԹՅԱՆ ԾԱՌԱՅՈՂՆԵՐԻՆ ԾԱՌԱՅՈՂԱԿԱՆ ԱՌԱՆՁՆԱՀԱՏԿՈՒԹՅՈՒՆՆԵՐՈՎ ՊԱՅՄԱՆԱՎՈՐՎԱԾ` ՏՐՎՈՂ ՀԱՎԵԼՈՒՄՆԵՐԻ ԴԵՊՔԵՐԸ, ԴՐԱՆՑ ՎՃԱՐՄԱՆ ՉԱՓԵՐԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ԸՆԴՈՒՆՄԱՆ
1. Անհրաժեշտությունը: 

«Պետական պաշտոններ զբաղեցնող անձանց վարձատրության մասին» ՀՀ օրենքի 15.1-րդ հոդվածի 5-րդ մասի համաձայն՝ ՀՀ քննչական կոմիտեի զինվորական քննչական                 գլխավոր վարչության ծառայողներին ծառայության առանձնահատկություններից ելնելով հավելումների դեպքերի, չափերի և տրման կարգի սահմանումը:

2. Ընթացիկ իրավիճակը և խնդիրները: 
2014 թվականի հունիսի 28-ին ուժի մեջ մտավ «Հայաստանի Հանրապետության  քննչական կոմիտեի մասին» ՀՀ օրենքը, որով ՀՀ-ում ստեղծվեց նախաքննություն իրականացնող նոր մարմին՝ ի դեմս ՀՀ քննչական կոմիտեի: «Պետական պաշտոններ զբողեցնող անձանց վարձատրության մասին ՀՀ օրենքի» 15.1-րդ հոդվածի 5-րդ մասով նախատեսվում է քննչական կոմիտեի զինվորական քննչական գլխավոր վարչության ծառայողներին, ծառայության առանձնահատկություններով պայմանավորված, տրամադրել հավելումներ, որոնց վճարման դեպքերը, չափերը և կարգը սահմանում է Հայաստանի Հանրապետության կառավարությունը:

Սույն նախագծով քննչական կոմիտեի զինվորական քննչական գլխավոր վարչության կայազորային քննչական բաժինները, պայմանավորված ստորաբաժանումների տեղակայման վայրով և համապատասխան վտանգավորության պայմաններում ծառայողական պարտականությունների իրականացման առանձնահատկություններով, դասակարգվում են առանձին կարգերի, որոնցից յուրաքանչյուրի համար նախատեսվում է հավելումներ վճարելու  հաշվարկման գումար:

Փաստ է, որ սահմանամերձ վայրերում տեղակայված կայազորային քննչական բաժինների քննիչներն (հատկապես՝ 1-ին, 2-րդ և 3-րդ ԿՔԲ-ներ) իրենց ամենօրյա ծառայողական պարտականություններն իրականացնում են առավել վտանգավոր պայմաններում: Շատ են դեպքերը, երբ սահմանամերձ վայրերում գտնվող կայազորային քննչական բաժինների քննիչների կողմից իրենց ծառայողական պարտականությունների շրջանակում իրականացվող քննչական գործողությունների կատարումը զուգորդվում է հակառակորդի կողմից հրադադարի ռեժիմը պարբերաբար խախտելու դեպքերով: Մասնավորապես, քրեադատավարական օրենսդրությամբ որպես անհետաձգելի քննչական գործողություն նախատեսված դեպքի վայրի զննությունը շատ հաճախ իրականացվում է կրակահերթերի արձակաման պայմաններում՝ լրացուցիչ վտանգ և խոչնդոտ ստեղծելով քննիչի ծառայողական պարտականությունների իրականացման համար: 

3. Տվյալ բնագավառում իրականացվող քաղաքականությունը:
«Պետական պաշտոններ զբաղեցնող անձանց վարձատրության մասին» ՀՀ օրենքի 15.1-րդ հոդվածի 5-րդ մասով քննչական կոմիտեի զինվորական քննչական գլխավոր վարչության ծառայողներին, ծառայության առանձնահատկություններով պայմանավորված, հավելումների վճարման գործուն համակարգ սահմանելը կնպաստի Նախագծով նախատեսված առաջին և երկրորդ կարգի կայազորային քննչական բաժինների քննիչների և նրանց ընտանիքների անդամների սոցիալական ապահովությանը:
ՀՀ ՔՆՆՉԱԿԱՆ ԿՈՄԻՏԵ

 ՏԵՂԵԿԱՆՔ
«ՔՆՆՉԱԿԱՆ ԿՈՄԻՏԵԻ ԶԻՆՎՈՐԱԿԱՆ ՔՆՆՉԱԿԱՆ ԳԼԽԱՎՈՐ ՎԱՐՉՈՒԹՅԱՆ ԾԱՌԱՅՈՂՆԵՐԻՆ ԾԱՌԱՅՈՂԱԿԱՆ ԱՌԱՆՁՆԱՀԱՏԿՈՒԹՅՈՒՆՆԵՐՈՎ ՊԱՅՄԱՆԱՎՈՐՎԱԾ`  ՏՐՎՈՂ ՀԱՎԵԼՈՒՄՆԵՐԻ ԴԵՊՔԵՐԸ, ԴՐԱՆՑ ՎՃԱՐՄԱՆ ՉԱՓԵՐԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ

1. Այլ իրավական ակտերում փոփոխություններ և/կամ լրացումների անհրաժեշտությունը
ՀՀ կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը
ՀՀ կառավարության որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել: 

ՀՀ ՔՆՆՉԱԿԱՆ ԿՈՄԻՏԵ
ՏԵՂԵԿԱՆՔ
«ՔՆՆՉԱԿԱՆ ԿՈՄԻՏԵԻ ԶԻՆՎՈՐԱԿԱՆ ՔՆՆՉԱԿԱՆ ԳԼԽԱՎՈՐ ՎԱՐՉՈՒԹՅԱՆ ԾԱՌԱՅՈՂՆԵՐԻՆ ԾԱՌԱՅՈՂԱԿԱՆ ԱՌԱՆՁՆԱՀԱՏԿՈՒԹՅՈՒՆՆԵՐՈՎ ՊԱՅՄԱՆԱՎՈՐՎԱԾ`  ՏՐՎՈՂ ՀԱՎԵԼՈՒՄՆԵՐԻ ԴԵՊՔԵՐԸ, ԴՐԱՆՑ ՎՃԱՐՄԱՆ ՉԱՓԵՐԸ ԵՎ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ԸՆԴՈՒՆՄԱՆ

	Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (n-րդ) տարի 
	Հաջորդող 3 տարիները 

	
	
	2014 +1 
	2015+2 
	2016 +3 

	
	Ըստ 2014-րդ տարվա պետական բյուջեի  

	փոխու-թյունը 2014- րդ տարվա պետական բյուջեի  համեմատ
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 
	Փոփոխությունն ընթացիկ տարվա համեմատ (n) 

	1 
	2 
	3 
	4 
	5 
	6 

	1.Եկամուտներ
	չկա
	չկա
	չկա
	չկա
	չկա

	1.1. պետական բյուջեի եկամուտներ 
	չկա
	չկա
	չկա
	չկա
	չկա

	1.2. ՏԻՄ եկամուտներ 
	չկա
	չկա
	չկա
	չկա
	չկա

	2. Ծախսեր
	չկա
	չկա
	չկա
	չկա
	չկա

	2.1. պետական բյուջեի ծախսեր
	չկա
	չկա
	չկա
	չկա
	չկա

	 2.2. ՏԻՄ բյուջեի ծախսեր 
	չկա
	չկա
	չկա
	չկա
	չկա

	3. Ֆիսկալ ազդեցության գնահատական
	չկա
	չկա
	չկա
	չկա
	չկա

	3.1. պետական բյուջե 
	չկա
	չկա
	չկա
	չկա
	չկա

	3.3. ՏԻՄ բյուջե 
	չկա
	չկա
	չկա
	չկա
	չկա

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	չկա

	4.1. Եկամուտների գնահատում
	

	4.2. Ծախսերի գնահատում 
	

	5.  Այլ տեղեկություններ (եթե այդպիսիք առկա են) 
	չկա


ՀՀ ՔՆՆՉԱԿԱՆ ԿՈՄԻՏԵ

